
FISKIMÁLARÁÐIÐ 

 

 

 

Dagfesting: 18-02-2021 

Mál nr.: 19/00047 

Málsviðgjørt: BL 

 

 

Fylgiskjal 1 

 

 

Javntekstur 

 

Galdandi orðingar í løgtingslógini samanbornar við broyttu orðingarnar í 

løgtingslógaruppskotinum. 

 

 

 

 

Galdandi orðingar Løgtingslógaruppskotið 

§ 11. ... 1. Í § 11 verður sum stk. 2 sett:  

“Stk. 2. Landsstýrismaðurin í 

tilbúgvingarmálum kann, í samráð við 

kommunurnar, í kunngerð skipa 

kommunalu tilbúgvingina í kommunal 

tilbúgvingarøkir samsvarandi § 2 í 

løgtingslóg um sjálvbodnar 

kommunusamanleggingar og kommunal 

samstørv í sambandi við lógarbundnar 

uppgávur.” 

 

§ 12. ... 2. Í § 12 verður sum stk. 6 sett: 

“Stk. 6. Umboð fyri Føroya landfúta í 

Tilbúgvingarnevndum og felags 

Tilbúgvingarnevndum hevur ikki 

atkvøðurætt í kommunalum 

játtanarspurningum.” 

 

§ 13. ... 

Stk. 1-2. ... 

Stk. 3. Uppskot til tilbúgvingarætlan og 

endurskoðan av ætlanini skal sendast 

landsstýrismanninum í tilbúgvingarmálum 

til viðmerkingar. Endaligar 

3. Í § 13, stk. 3 verður aftan á 2. pkt. sum 

nýtt pkt. sett: 

“Tilbúgvingarætlanir skulu endurskoðast, 

tá umstøðurnar gera tað neyðugt og í 

minsta lagi innan fyri hvørt kommunalt 

valskeið.” 

tilbúgvingarætlanir og endurskoðanir av 

ætlanini skulu sendast landsstýrismanninum 

í tilbúgvingarmálum til kunningar. 

 

- 4. Aftan á § 14 verður í kapittul 3 sett: 

 

“Vaktsentralur 

 

§ 14 a. Landsstýrismaðurin kann, vegna 

kommunurnar, seta á stovn ein 

vaktsentral, ið, vegna allar kommunur í 

Føroyum, skal taka ímóti boðum um 

eldsbruna og aðrar vanlukkur kring alt 

landið. 

Stk. 2. Kommunurnar bera kostnaðin av 

kommunala vaktsentralinum í mun til 

íbúgvaratalið í kommununi. 

Stk. 3. Kommunali vaktsentralurin skal 

mannast, riggast til og virka soleiðis, at 

hann til einhvørja tíð kann taka ímóti 

boðum, skráseta boðini, boða frá og 

samskifta við tilbúgvingarmanningina og 

við tann, ið boðar frá hendingini. 

Stk. 4. Stovnseting og rakstur av 

kommunala vaktsentralinum skal 

samskipast við alarmsentralin og 

vaktsentralarnar hjá løgregluni, MRCC 

og heilsuverkinum. 

Stk. 5. Landsstýrismaðurin kann taka 

avgerð um virksemi, útgerð og rakstur av 

kommunala vaktsentralinum. 

Harumframt kann landsstýrismaðurin 

seta krøv til manning og útbúgving av 

manning til kommunala vaktsentralin.” 

 

§ 15. ... 5. Í § 15 verða sum stk. 3-5 sett: 

“Stk. 3. Egintilbúgving, sbrt. stk. 1, skal 

vera nøktandi sbrt. váðameting 

kommununnar. Landsstýrismaðurin kann 

áleggja ávísum virksemi at økja um sína 

tilbúgving sbrt. stk. 1, so tilbúgvingin er 

nøktandi sbrt. váðameting 

kommununnar. 

Stk. 4. Hevur ávíst virksemi við sær øktar 

útreiðslur til tilbúgving hjá kommununi, 

kann landsstýrismaðurin, við støði í 

kommunalu váðametingini, áleggja 

viðkomandi virksemi at rinda hesar 

útreiðslur heilt ella lutvíst. Kommunan 

rindar tær útreiðslur, sum ikki verða 

álagdar viðkomandi virksemi at rinda. 

Stk. 5. Um virksemi, sbrt. stk. 1, er 

staðsett í fleiri kommunum, kann 

landsstýrismaðurin, við støði í 

kommunalu váðametingini, áseta, hvørja 

tilbúgving hvør kommuna skal hava 

viðvíkjandi virksemi.” 

 

- 6. Aftan á § 16 verður sum kapittul 4 a sett: 

 

“Kapittul 4 a 

Kreppustýring 

 

§ 16 a. Skipað verður eitt Kreppuráð, 

sum skal virka sum millumlið millum 

politiska myndugleikan og samskipandi 

leiðsluna av einari størri hending ella 

kreppu á landi ella á sjógvi. 

Stk. 2. Landsstýrismaðurin ásetir í 

kunngerð reglur um virksemi 

Kreppuráðsins, og hvussu Kreppuráðið 

verður mannað.  

 

§ 16 b. Skipað verður eitt Átaksráð, sum 

skal virka sum millumlið millum 

skaðastaðsleiðsluna og Kreppuráðið. 

Stk. 2. Landsstýrismaðurin ásetir í 

kunngerð reglur um virksemi 

Átaksráðsins, og hvussu Átaksráðið 

verður mannað.” 

 

- § 18. Allir partar í tilbúgvingini hava 

skyldu at samstarva. 

7. § 18 verður orðað soleiðis: 

 

“§ 18. Hvør landsstýrismaður kann, fyri 

sítt ábyrgdarøki, áleggja myndugleikum 

og starvsfólki í hesum, og áleggja 

almennum og privatum virksemi og 

starvsfólki í hesum, at veita hjálp at 

leggja til rættis ella at útinna uppgávur 

innan tilbúgvingina. 

Stk. 2. Hava kravboð eftir stk. 1 við sær 

fíggjarligt tap fyri vinnuligt virksemi, 

skal landið rinda endurgjald eftir 

vanligum reglum. Endurgjald kann ikki 

krevjast, um kostnaðurin av at fremja 

kravboðini kann fíggjast við at áseta prís 

á viðkomandi vøru ella tænastu. Tey, 

sum hava virksemi, skulu ikki av hesum 

vera verri fyri enn onnur í somu 

vinnugrein.” 

- 8. Aftan á § 20 verður sett: 

 

“§ 20 a. Landsstýrismaðurin kann gera 

av, hvør samskiftisútgerð skal brúkast til 

tvørfakligt samskifti hjá pørtunum í 

tilbúgvingini.” 

 

§ 42. Er ikki hægri revsing ásett í aðrari 

lóggávu, verður tann revsaður við bót, ið 

1) brýtur § 29 ella § 31, stk. 2, 

2) sum ikki ger eftir boðum ella forboðum 

sbrt. § 16, stk. 1, § 30, stk. 1, § 31, § 32, § 

33, § 37, stk. 2 ella § 38, ella 

3) sum uttan loyvi setir á stovn, umbyggir, 

umvælir, økir, tekur niður ella broytir 

raksturin av virksemi sbrt. § 37, stk. 1. 

9. § 42, stk. 1, nr. 2 verður orðað soleiðis: 

“2) sum ikki ger eftir boðum ella 

forboðum sbrt. § 15, stk. 3 og 4, § 16, 

stk. 1, § 30, stk. 1, §§ 31-33, § 37, 

stk. 2 ella § 38, ella”. 

 

  

 


